
W Gabra tal-gurisprudenza

SENTENZA TAL-QORTI TAL-GUSTIZZJA (Ir-Raba’ Awla)

3 ta’ Dicembru 2015*%

“Rinviju ghal decizjoni preliminari — Direttiva 2004/39/KE — Artikoli 4(1) u 19(4), (5) u (9) — Swieq
fl-istrumenti finanzjarji — Kuncett ta’ ‘Servizzi u attivitajiet ta’ investiment’ — Dispozizzjonijiet intizi li
jizguraw il-protezzjoni tal-investituri — Regoli ta’ kondotta meta jigu pprovduti servizzi ta’ investiment
lill-klijenti — Obbligu li tigi evalwata l-adegwatezza jew in-natura xierqa tas-servizz li ghandu
jinghata — Konsegwenzi kuntrattwali tan-nuqqas ta’ osservanza ta’ dan l-obbligu — Kuntratt ta’
kreditu lill-konsumatur — Self fmunita barranija — Rilaxx u rimbors tas-self fil-munita nazzjonali —
Klawzoli dwar ir-rati tal-kambju”
Fil-Kawza C-312/14,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mir-Réckevei jarasbirésdg (qorti lokali ta’ Rdckeve, 1-Ungerija), permezz ta’ decizjoni tas-
27 ta’ Mejju 2014, li waslet fil-Qorti tal-Gustizzja fl-1 ta’ Lulju 2014, fil-procedura
Banif Plus Bank Zrt.
Vs
Mairton Lantos,
Mairtonné Lantos,

IL-QORTI TAL-GUSTIZZJA (Ir-Raba’ Awla),

komposta minn L. Bay Larsen, President tat-Tielet Awla, li qed jagixxi bhala President tar-Raba’ Awla,
F. Biltgen, J. Malenovsky, A. Prechal (Relatur) u K. Jiirimée, Imhallfin,

Avukat Generali: N. Jaaskinen,

Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghal Marton u Mértonné Lantos, minn I. Kriston, tigyvéd,

— ghall-Gvern Ungeriz, minn M. Z. Fehér u G. Szima, bhala agenti,

— ghall-Gvern Germaniz, minn T. Henze u A. Lippstreu, bhala agenti,

* Lingwa tal-kawza: I-Ungeriz.

MT

— ghall-Gvern Pollakk, minn B. Majczyna, bhala agent,
— ghall-Gvern tar-Renju Unit, minn M. Holt, bhala agent, assistit minn B. Kennelly, barrister,
— ghall-Kummissjoni Ewropea, minn I. Rogalski u A. Tokar, bhala agenti,

wara li semghet il-konkluzjonijiet tal-Avukat Generali, ipprezentati fis-seduta  tas-
17 ta’ Settembru 2015,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikoli 4(1) u 19(4), (5) u (9)
tad-Direttiva 2004/39/KE tal-Parlament Ewropew u tal-Kunsill, tal-21 ta’ April 2004, dwar is-swieq
fl-istrumenti  finanzjarji 1li temenda d-Direttivi tal-Kunsill 85/611/KEE u 93/6/KEE u
d-Direttiva 2000/12/KE  tal-Parlament Ewropew u tal-Kunsill u li thassar id-Direttiva
tal-Kunsill 93/22/KEE (GU Edizzjoni Specjali bil-Malti, Kapitolu 6, Vol. 7, p. 263).

Din it-talba tressqet fil-kuntest ta’ kawza bejn Banif Plus Bank Zrt. (iktar ’il quddiem “Banif Plus Bank”)

u Marton u Mértonné Lantos (iktar il quddiem, flimkien, il-“konjugi Lantos”) dwar kuntratt ta’ kreditu
lill-konsumatur fmunita barranija.

II-kuntest guridiku
Id-dritt tal-Unjoni

Id-Direttiva 93/13/KEE

L-Artikolu 3(1) tad-Direttiva tal-Kunsill 93/13/KEE, tal-5 ta’ April 1993, dwar klawzoli ingusti
fkuntratti mal-konsumatur (GU Edizzjoni Specjali bil-Malti, Kapitolu 15, Vol. 2, p. 288), jipprovdi:

“Klawzola kuntrattwali li ma tkunx giet negozjata individwalment ghandha titqies ingusta jekk, kontra
l-htiega ta’ buona fede, tkun tikkawza zbilan¢ sinifikanti fid-drittijiet u l-obbligi tal-partijiet li johorgu
mill-kuntratt, bi hsara ghall-konsumatur.”

Skont 1-Artikolu 4(2) tal-imsemmija direttiva:

“L-istima tan-natura ingusta tal-klawzoli la ghandha tirrelata mad-definizzjoni tal-kwistjoni principali
tas-suggett tal-kuntratt u lanqas mas-suffi¢jenza tal-prezz u r-remunerazzjoni, fuq naha wahda, kontra
s-servizzi jew il-merkanzija provduti bi tpartit, fuq in-naha l-ohra, safejn dawn il-klawzoli jkunu
flingwagg semplici u car.”

l-Artikolu 6(1) tal-istess direttiva jipprevedi:

“L-Istati Membri ghandhom jistabbilixxu li klawzoli ingusti uzati fkuntratt konkluz ma konsumatur
minn bejjiegh jew fornitur ghandhom, kif previst fil-ligi nazzjonali taghhom, ma jkunux jorbtu

lill-konsumatur u li l-kuntratt ghandu jkompli jorbot lill-partijiet fuq dawn il-klawzoli jekk dan ikun
kapaci jkompli jezisti minghajr il-klawzoli ingusti.”

Id-Direttiva 2004/39
Il-premessi 2 u 31 tad-Direttiva 2004/39 jipprovdu:

“(2) [...] huwa mehtieg li jigi pprovvdut il-grad ta’ armonizzazzjoni mehtieg sabiex joffri lill-investituri
livell gholi ta’ protezzjoni [...]

[...]

(31) Wiehed mill-ghanijiet ta’ din id-Direttiva huwa li jipprotegi lill-investituri. [...]

»

Skont 1-Artikolu 1 ta’ din id-direttiva:
“1. Din id-Direttiva ghandha tapplika ghad-ditti ta’ l-investiment u s-swieq irregolati.

2. Id-dispozizzjonijiet li gejjin ghandhom japplikaw ukoll ghall-istituzzjonijiet tal-kreditu awtorizzati
skond id-Direttiva 2000/12/KE [tal-Parlament Ewropew u tal-Kunsill, tal-20 ta’ Marzu 2000, rigward
il-bidu u l-ezercizzju tan-negozju tal-istituzzjonijiet ta’ kreditu (GU Edizzjoni Specjali bil-Malti,
Kapitolu 6, Vol. 3, p. 272)], meta jipprovdu servizz ta’ investiment jew iktar u/jew iwettqu attivitajiet ta’
investiment:

— [.]

— Il-Kapitolu II tat-Titolu II bl-eskluzjoni tat-tieni sub-paragrafu ta’ 1-Artikolu 23(2);

— [

II-punti 2, 6 u 17 tal-Artikolu 4(1) tad-Direttiva 2004/39 jinkludu d-definizzjonijiet li gejjin:

“I...]

2) ‘Servizzi u attivitajiet ta’ investiment’ ifissru kull wahda mis-servizzi u l-attivitjiet elenkati
fit-Tagsima A ta’ l-Anness I li ghandhom xjagsmu ma’ kull wiehed mill-istrumenti elenkati
fit-Tagsima C ta’ I-Anness;

[...]

6) ‘In-negozjar akkont taghhom infushom’ ifisser in-negozjar fuq il-kapital proprjetarju li jirrizulta
fil-konkluzjoni tat-transazzjonijiet fi strument finanzjarju jew iktar;

[...]
17) ‘Strument finanzjarju’ ifisser dawk l-istrumenti specifikati fit-Tagsima C ta’ —L-Anness I”.

Fost is-servizzi u l-attivitajiet ta’ investiment elenkati fit-Taqsima A tal-Anness I tal-imsemmija
direttiva hemm il-kummer¢ akkont tieghu nnifsu. Skont il-punti 2 u 4 tat-Taqsima B ta’ dan l-anness,
jagghu taht il-kategorija ta’ “servizzi ancillari”, rispettivament, il-“koncessjoni ta’ krediti jew self lil
investitur sabiex ikun permess li jwettaq transazzjoni fi strument finanzjarju jew iktar, meta d-ditta li
tikkoncedi l-kreditu jew is-self tkun involuta fi transazzjoni”, u s-“servizzi tal-kambju barrani meta
dawn ikunu konnessi mal-provvediment tas-servizzi ta’ l-investiment”. Fil-punt 4 tat-Taqsima C
tal-imsemmi anness, intitolat “L-Istrumenti Finanzjarji”, hemm iccitati 1-“ghazliet, ix-xiri bil-prezz
miftiehem imma mhallas wara, it-tpartit, il-ftehimijiet b’rata bil-quddiem u kull kuntratt iehor
tad-derivattivi li ghandu x’jagsam mat-titoli, ir-rati jew ir-rizultat tal-produzzjoni ta’ l-imghax, jew
strumenti ohra tad-derivattivi”.

ECLILEU:C:2015:794 3



10

11

12

SENTENZA TAT-3.12.2015 — KAWZA C-312/14
BANIF PLUS BANK

L-Artikolu 19 tal-istess direttiva jinsab fit-Taqsima 2, intitolata “Id-Dispozizzjonijiet sabiex jizguraw
il-protezzjoni ta’ l-investitur”, tal-Kapitolu II tat-Titolu II. Huwa intitolat “Il-Kondotta ta’ l-obbligi
tal-kummer¢ meta jigu pprovvduti servizzi ta’ investiment lill-klijenti”. Il-paragrafi (4), (5) u 9 ta’ dan
l-artikolu jipprovdu:

“4. Meta tipprovdi pariri dwar l-investiment jew il-gestjoni ta’ portafoll, id-ditta ta’ l-investiment
ghandha tikseb it-taghrif mehtieg li jirrigwarda l-gherf u l-eperjenza tal-klijent jew tal-klijent potenzali
fil-kamp ta’ l-investiment rilevanti ghat-tip specifiku tal-prodott jew tas-servizz, is-sitwazzjoni
finanzjarja taghhom u l-ghanijiet taghhom ta’ investiment sabiex jghinu lid-ditta li tirrakkommanda
lill-klijent jew lill-klijent potenzali s-servizzi ta’ investiment u l-istrumenti finanzjarji li jagblu
ghalihom.

5. L-Istati Membri ghandhom jizguraw illi d-ditti ta’ investiment, meta jkunu qeghdin jipprovdu
servizzi ohra ghajr dawk riferiti fil-paragrafu 4, jistagsu lill-klijent jew lill-klijent potenzali rigward
il-gherf u l-esperjenza taghhom fil-kamp ta’ l-investiment rilevanti ghat-tip specifiku tal-prodott jew
tas-servizz offruti jew iddomandati sabiex jghinu lid-ditta ta’ l-investiment tistma jekk is-servizz jew
il-prodott ta’ l-investiment previst ikunux approprjat [adattat] ghall-klijent.

[...]

9. Fil-kazijiet meta servizz ta’ investiment jigi offrut bhala parti minn prodott finanzjarju li jkun diga
bla hsara ghal dispozizzjonijiet ohra tal-legislazzjoni Komunitarja jew ta’ l-istandards komuni Ewropej
li jkollhom x’jagsmu ma’ istituzzjonijiet tal-kreditu u krediti tal-konsumaturi rigward l-istima tar-riskju
tal-klijenti u/jew htigijiet tat-taghrif, dan is-servizz ma ghandux ikun bla hsara b’'mod addizzjonali
ghall-obbligi ddikjarati fdan 1-Artikolu.”

L-Artikolu 51(1) tad-Direttiva 2004/39 jipprevedi li I-Istati Membri ghandhom jizguraw, skont il-ligijiet
nazzjonali taghhom, illi jkunu jistghu jittiehdu I-mizuri amministrattivi xierqa jew jigu imposti
sanzjonijiet amministrattivi xierqa kontra l-persuni responsabbli minn ksur tad-dispozizzjonijiet
adottati b'implementazzjoni ta’ din id-direttiva, liema mizuri ghandhom ikunu effettivi, proporzjonati u
disswazivi.

Id-Direttiva 2008/48/KE

Skont 1-Artikolu 2(1) u (2) tad-Direttiva 2008/48/KE tal-Parlament Ewropew u tal-Kunsill, tat-
23 ta’ April 2008, dwar ftehim ta’ kreditu ghall-konsumatur u li thassar id-Direttiva
tal-Kunsill 87/102/KEE (GU L 133, p. 66, u rettifiki GU 2009, L 207, p. 14, GU 2010, L 199, p. 40, u
GU 2011, L 234, p. 46):

“1. Din id-Direttiva ghandha tapplika ghal ftehim ta’ kreditu.
2. Din id-Direttiva m’ghandhiex tapplika ghal dawn li gejjin:
[...]

h) ftehim ta’ kreditu li huma konkluzi ma’ kumpanniji ta’ investiment kif definit fl-Artikolu 4(1)
tad-Direttiva [2004/39] jew ma  istituzzjonijiet ta’ kreditu kif definit fl-Artikolu 4
tad-Direttiva 2006/48/KE [tal-Parlament Ewropew u tal-Kunsill, tal-14 ta’ Gunju 2006, rigward
il-bidu u l-ezercizzju tan-negozju tal-istituzzjonijiet ta’ kreditu (GU L 239M, p. 1)], ghall-finijiet li
investitur ikun jista’ jwettaq tranzazzjoni relatata ma’ l-istrument wiehed jew aktar elenkati
fit-Tagsima C ta’ 1-Anness I ghad-Direttiva [2004/39], fejn il-kumpannija ta’ investiment jew
l-istituzzjoni ta’ kreditu li jaghtu l-kreditu hija involuta ftali tranzazzjoni;

[...]”

L-Artikolu 3 tad-Direttiva 2008/48, intitolat “Definizzjonijiet”, jipprevedi:
“Ghall-finijiet ta’ din id-Direttiva, id-definizzjonijiet li gejjin ghandhom japplikaw:
[...]

¢) ‘ftehim ta’ kreditu’ tfisser ftehim li bih kreditur jaghti jew iwieghed li jaghti lil konsumatur kreditu
fil-forma ta’ hlas differit, self jew akkomodazzjoni finanzjarja simili ohra; hlief ghal ftehim
ghall-forniment fuq bazi kontinwa ta’ servizzi jew il-forniment ta’ merkanzija ta’ I-istess xorta, fejn
il-konsumatur ihallas ghal tali servizzi jew merkanzija ghat-tul ta’ zmien tal-provvista taghhom
permezz ta’ pagamenti bin-nifs;

[...]”

Fil-Kapitolu II  tal-imsemmija direttiva, intitolat “Informazzjoni u prattiki preliminari
ghall-konkluzjonijiet tal-ftehim ta’ kreditu”, hemm inkluzi, b’'mod partikolari, 1-Artikolu 4, intitolat
“Informazzjoni standard li ghandha tigi inkluza fir-reklamar”, 1-Artikolu 5, intitolat “Informazzjoni
prekuntrattwali”, u l-Artikolu 8, intitolat “Obbligu li tigi vvalutata l-affidabbilta finanzjarja
tal-konsumatur”. I1-Kapitolu IV tal-istess direttiva, intitolat “Informazzjoni u drittijiet li jirrigwardaw
ftehim ta’ kreditu” jinkludi, b'mod partikolari, 1-Artikolu 10, intitolat “Informazzjoni li ghandha tigi
inkluza fi ftehim ta’ kreditu”, u 1-Artikolu 11, intitolat “Informazzjoni rigward ir-rata tas-self”.

Id-dritt Ungeriz

II-Ligi Nru CXXXVIIL tal-2007 dwar il-kumpanniji ta’ investiment, l-operaturi fis-swieq tal-iskambju
ta’ komoditajiet, kif ukoll ir-regoli li jirregolaw l-attivitajiet li jistghu jezercitaw (a befektetési
vallalkozasokrol és az drut6zsdei szolgaltatokrdl, valamint az altaluk végezheté tevékenységek
szabdlyairdl szO0l6 2007. évi CXXXVIIL. torvény) hija intiza, b'mod partikolari, li tittrasponi
d-Direttiva 2004/39 fid-dritt Ungeriz.

L-Artikolu 4 tal-imsemmija ligi, fil-verzjoni tieghu applikabbli ghall-fatti fil-kawza prin¢ipali, jinkludi
d-definizzjonijiet li gejjin:

“I...]

6) self ghall-investiment: self moghti ghall-finijiet tax-xiri ta’ strument finanzjarju, jekk l-istituzzjoni
mutwanti tippartecipa fl-ezekuzzjoni tat-tranzazzjoni;

[...]

11) kuntratt ta’ skambju (swap): kull kuntratt kumpless dwar l-iskambju ta’ strument finanzjarju li
huwa, bhala principju, kompost jew minn tranzazzjoni ta’ xiri bi flus kontanti u minn
tranzazzjoni ta’ xiri bil-quddiem jew minn diversi tranzazzjonijiet bil-quddiem u jimplika b'mod
generali skambju ta’ flussi ta’ flus kontanti;

50) strument finanzjarju: strument li jirrapprezenta dejn pekunjarju, bl-eskluzjoni ta’ titoli, mahruga
f'serje, li huma nnegozjati fuq is-suq monetarju;

60) kuntratt derivattiv: kuntratt li l-valur tieghu jiddependi mill-valur ta’ strument finanzjarju
sottostanti u li huwa s-suggett ta’ negozjar proprju;

[...]”
L-Artikolu 19 tad-Direttiva 2004/39 gie implementat mill-Artikoli 40 sa 45 tal-istess ligi.
L-Artikolu 231 tal-Kodi¢i Civili, fil-verzjoni tieghu applikabbli ghall-fatti fil-kawza principali, jipprovdi:

“1. Hlief fil-kaz ta’ dispozizzjoni kuntrarja, dejn monetarju ghandu jithallas fil-munita legali fil-post
tal-hlas.

2. Dejn iddeterminat f'munita ohra jew fid-deheb ghandu jinqaleb bir-rata tal-kambju applikata fil-post
u fid-data tal-hlas.”

L-Artikolu 523 tal-imsemmija Kodi¢i huwa redatt kif gej:

“l. Skont kuntratt ta’ self, l-istabbiliment finanzjarju jew kull kreditur iehor ghandu jpoggi
ghad-dispozizzjoni ta’ min jissellef l-ammont miftihem; min jissellef ghandu jirrimborsa l-imsemmi
ammont konformement mal-kuntratt.

2. Fl-assenza ta’ dispozizzjonijiet kuntrarji, jekk il-kreditur huwa stabbiliment finanzjarju, id-debitur
ghandu jhallas imghaxxijiet (self bankarju).”

Il-kawza principali u d-domandi preliminari

Fil-11 ta’ Gunju 2008, Marton Lantos ikkonkluda ma’ Banif Plus Bank kuntratt ta’ kreditu
lill-konsumatur, maghmul ghax-xiri ta’ karozza, fmunita barranija. Martonné Lantos, fil-kwalita
taghha ta’ konjugi ta’ Mdrton Lantos, hija responsabbli ghall-obbligi li jitnisslu minn dan il-kuntratt.
L-imsemmi kuntratt huwa kklassifikat, mill-qorti tar-rinviju, bhala kuntratt ta’ self fis-sens
tal-Artikolu 523 tal-Kodi¢i Civili.

L-imsemmi kuntratt jinkludi b’'mod partikolari certi klawzoli dwar xi flussi msejha “fittizji” fmunita
barranija u dwar xi flussi msejha “reali” fil-munita nazzjonali, fdan il-kaz fforint (HUF).

Il-qorti tar-rinviju tiddeskrivi l-mekkanizmu kuntrattwali ta’ konverzjoni ta’ flussi fmunita barranija kif
gej:

“Fiz-zmien li fih inghata s-self, [Banif Plus Bank] ikkalkola l-ammont ekwivalenti fmunita barranija
tal-ammont li kien ser jaghti fforinti, skont ir-rata tal-kambju applikabbli f'data li kienet giet iffissata
minn qabel u skont I-Artikolu 231 tal-Kodi¢i Civili. [Imbaghad,] il-bank xtara minghand il-klijent dik
il-munita, li (kienet giet irregistrata bhala) li kellha tithallas minnu, billi uza r-rata tal-kambju attwali
ghal xiri ta’ munita barranija li kienet applikabbli fiz-zmien meta nghata s-self (tranzazzjoni bir-rata
tal-kambju prevalenti) u hallas l-ammont ekwivalenti fforinti lill-klijent. [Wara,] [Banif Plus Bank]
biegh lill-klijent il-munita rregistrata bi skambju tal-forinti, billi uza r-rata tal-kambju attwali ghal xiri
ta’ munita barranija li kienet applikabbli fiz-zmien tal-hlas lura tas-self (tranzazzjoni bir-rata
tal-kambju futura applikabbli fiz-zmien tal-hlas lura), biex il-klijent ikun jista’ jissodisfa, fmunita
barranija, il-hlas lura tal-obbligazzjoni tieghu, li kien irregistrat fmunita barranija.”

L-imsemmija qorti tirrileva barra minn hekk li, fid-Dec¢izjoni Nru 6/2013 PJE, moghtija fl-interess ta’
interpretazzjoni uniformi tad-dispozizzjonijiet tad-dritt ¢ivili, il-Karia (qorti suprema) qieset li
l-kuntratti ta’ self fmunita barranija kellhom jigu kklassifikati bhala “self fmunita barranija” fis-sens
tal-Artikolu 231 tal-Kodici Civili. Skont din il-qorti tal-ahhar, tali kuntratti jiggeneraw dejn fmunita

barranija. Madankollu, fdawn il-kuntratti, kuntrarjament ghall-kuntratti ta’ self li permezz taghhom
ikun hemm konsenja effettiva ta’ munita, il-munita kkunsidrata tkun uzata bhala sempli¢i unita
tal-kont filwaqt li I-hlasijiet isiru fil-munita nazzjonali. Konsegwentement, il-fluss monetarju fmunita
barranija jkun fittizju filwaqt li 1-fluss monetarju fmunita nazzjonali jkun reali.

Barra minn hekk, il-qorti tar-rinviju tghid li Banif Plus Bank kkonferma li ma pprovda ebda servizz ta’
investiment, u lanqas ebda servizz ancillari ghal tali attivita jew ebda servizz relatat mas-swieq
tal-iskambju ta’ komoditajiet. Il-kuntratt inkwistjoni fil-kawza prin¢ipali huwa kuntratt ta’ kreditu
lill-konsumatur sottoskritt mal-Banif Plus Bank fil-kuntest tal-attivita ta’ self tieghu, irregolat b’'mod
iddettaljat mil-Ligi Nru CCXXXVIL. tal-2013 dwar l-istituzzjonijiet ta’ kreditu u lI-kumpanniji finanzjarji
(a hitelintézetekrdl és a pénziigyi vallalkozasokrdl szélé 2013. evi CCXXXVIIL toérvény), b'mod li
l-validita tieghu ma tista’ tigi evalwata la fid-dawl tad-dispozizzjonijiet tal-Ligi Nru CXXXVIIL
tal-2007 u lanqas dawk tad-Direttiva 2004/39.

II-konjugi Lantos sostnew, quddiem il-qorti tar-rinviju, li, sabiex tinkiseb interpretazzjoni konformi
tal-Ligi Nru CXXXVIIL tal-2007 mal-imsemmija direttiva, huwa mehtieg rinviju ghal dec¢izjoni
preliminari sa fejn il-Kuaria (qorti suprema) ibbazat ruhha, fid-Decizjoni Nru 6/2013 PJE taghha, fuq
id-dispozizzjonijiet tal-Kodic¢i Civili, b'mod partikolari fuq l-Artikolu 231 tieghu, li ma giex affettwat
bit-traspozizzjoni tal-istess direttiva, sabiex tqis li l-kuntratti ta’ kreditu fmunita barranija kienu jaqghu
fil-qasam tas-suq tal-kapital.

Fdawn ic-cirkustanzi, ir-Rackevei jarasbirésadg (qorti lokali ta’ Rackeve) iddecidiet li tissospendi
l-proc¢eduri u li taghmel id-domandi preliminari segwenti lill-Qorti tal-Gustizzja:

“l1) Il-fatt li klijent jigi propost, taht titolu ta’ kuntratt ta’ self [irregistrat] fmunita barranija,
tranzazzjoni (ta’ kambju), li timplika kambju fi forint Ungeriz [HUF] ta’ ammont fmunita
barranija, u li tikkonsisti fi spot transaction fil-mument tar-radd ta’ fondi u bil-prezz miftiechem
imma mhallas wara fil-mument tal-hlas lura, li permezz taghha s-self moghti lill-klijent jesponieh
ghall-varjazzjonijiet tas-suq tal-kapital u ghar-riskji li jirrizultaw minnu (riskju ta’ kambju)
ghandha tigi kkunsidrata bhala li taqa’ taht il-kuncett ta’ strument finanzjarju, fis-sens
tad-definizzjonijiet li jinsabu fil-punt (2) tal-Artikolu 4(1) (servizzi u attivitajiet ta’ investiment) u
fil-punt 17 tal-Artikolu 4(1) (strument finanzjarju), kif ukoll fil-punt (4) tat-Taqsima C
tal-Anness I (ix-xiri [kuntratti] bil-prezz miftiehem imma mhallas wara, strumenti tad-derivattivi)
tad-Direttiva tal-Kunsill 2004/39/KE?

2) Jekk l-istrument finanzjarju li ghalih isir riferiment fl-ewwel domanda jaghmel parti mit-twettiq ta’
attivita kummer¢jali akkont taghha nnifisha, ghandu jigi kkunsidrat bhala servizz jew bhala attivita
ta’ investiment fis-sens tad-definizzjonijiet li jinsabu fil-punt (6) tal-Artikolu 4(1) (in-negozjar
akkont taghhom infushom) u fil-punt (3) tat-Tagsima A tal-Anness I (il-kummer¢ akkont tieghu
innifsu) tad-Direttiva?

3) L-istabbiliment finanzjarju ghandu l-obbligu li jwettaq l-evalwazzjoni tal-adegwatezza prevista
fl-Artikolu 19(4) u (5) tad-Direttiva, peress illi t-tranzazzjoni bil-prezz miftiechem imma mbhallas
wara fmunita barranija, inkwantu servizz ta’ investiment li jirrigwarda strument finanzjarju
derivattiv, giet proposta fil-kuntest ta’ prodott finanzjarju iehor (is-self) u li l-istrument derivattiv
huwa, minnu nnifsu, strument finanzjarju kumpless? L-applikazzjoni tal-Artikolu 19(9)
tad-[Direttiva 2004/39] hija eskluza fid-dawl tal-fatt li r-riskji inerenti ghas-self u ghall-istrument
finanzjarju jvarjaw fundamentalment, meta l-imsemmija evalwazzjoni tal-adegwatezza tidher
indispensabbli fid-dawl tas-suggett tat-tranzazzjoni mwettqa mill-istrument derivattiv?

4) L-evitar tad-dispozizzjonijiet tal-Artikolu 19(4) u (5) tad-[Direttiva 2004/39] jimplika, wahdu,

il-konstatazzjoni tan-nullita tal-kuntratt ta’ self konkluz bejn [Banif Plus Bank] u l-[persuni li
jissellfu]?”

Fuq it-talba intiza ghall-ftuh mill-gdid tal-fazi orali tal-procedura

Wara l-gheluq tal-fazi orali ta’ din il-procedura, fis-17 ta’ Settembru 2015, wara l-prezentazzjoni
tal-konkluzjonijiet tal-Avukat Generali, il-konjugi Lantos talbu I-ftuh mill-gdid ta’ din il-fazi orali b'ittra
tal-20 ta’ Settembru 2015, ipprezentata fir-registru tal-Qorti tal-Gustizzja fil-25 ta’ Settembru ta’ wara.

Insostenn ta’ din it-talba, huma jsostnu li l-imsemmija konkluzjonijiet huma vvizzjati bi zbalji u
b’inkoerenzi u li I-ftuh mill-gdid tal-fazi orali tal-procedura huwa mehtieg sabiex il-Qorti tal-Gustizzja
tkun tista’ titlob kjarifiki mill-qorti tar-rinviju skont 1-Artikolu 101 tar-Regoli tal-Procedura taghha
fir-rigward tal-fatti u tar-regoli ta’ dritt nazzjonali li, skont I-Avukat Generali, huma niegsa u li
l-assenza taghhom taghmel it-talba ghal dec¢izjoni preliminari inammissibbli.

Fdan ir-rigward, ghandu jitfakkar li, skont l-Artikolu 83 tar-Regoli tal-Procedura taghha, il-Qorti
tal-Gustizzja tista’, fkull hin, wara li jinstema’ I-Avukat Generali, tordna I-ftuh mill-gdid tal-fazi orali
tal-pro¢edura, b'mod partikolari jekk hija tqis li ma ghandhiex informazzjoni bizzejjed jew meta wahda
mill-partijiet tkun ipprezentat, wara l-gheluq ta’ din il-fazi, fatt gdid ta’ natura li jezercita influwenza
deciziva fuq id-decizjoni tal-Qorti tal-Gustizzja, jew inkella meta l-kawza jkollha tigi deciza abbazi ta’
argument li ma kienx indirizzat mill-partijiet jew mill-partijiet ikkoncernati msemmija fl-Artikolu 23
tal-Istatut tal-Qorti tal-Gustizzja tal-Unjoni Ewropea.

Fdan il-kaz, wara li semghet lill-Avukat Generali, il-Qorti tal-Gustizzja tqis li hija ghandha bizzejjed
informazzjoni sabiex taghti decizjoni u li din il-kawza ma tehtiegx li tigi deciza abbazi ta’ argumenti li
ma gewx diskussi bejn dawn il-partijiet ikkonc¢ernati.

Barra minn hekk, ma giex sostnut li wiehed mill-imsemmija partijiet ikkoncernati ssottometta, wara
l-gheluq tal-fazi orali ta’ din il-kawza, fatt gdid ta’ natura li jezercita influwenza deciziva fuq
id-decizjoni tal-Qorti tal-Gustizzja.

Barra minn hekk, il-possibbilta li ghandha 1-Qorti tal-Gustizzja sabiex titlob kjarifiki lil qorti tar-rinviju
skont 1-Artikolu 101 tar-Regoli tal-Procedura taghha tikkostitwixxi biss sempli¢i possibbilta li l-uzu
taghha huwa evalwat mill-Qorti tal-Gustizzja b'mod diskrezzjonarju fkull kaz.

Barra minn hekk, ghandu jitfakkar li, skont it-tieni paragrafu tal-Artikolu 252 TFUE, 1-Avukat Generali
ghandu d-dmir li jipprezenta pubblikament, bl-ikbar imparzjalita u b’indipendenza shiha,
konkluzjonijiet immotivati dwar il-kawzi li, skont l-Istatut tal-Qorti tal-Gustizzja, jezigu l-intervent
tieghu. Madankollu, il-Qorti tal-Gustizzja ma hijiex marbuta la mill-konkluzjonijiet tal-Avukat
Generali u langas mill-motivazzjoni 1li twassal ghalihom (ara, b'mod partikolari, is-sentenza
[I-Kummissjoni vs Parker Hannifin Manufacturing u Parker-Hannifin, C-434/13 P, EU:C:2014:2456,
punt 29).

Konsegwentement, it-talba ghal ftuh mill-gdid tal-fazi orali tal-pro¢edura ghandha tigi michuda.
Fuq id-domandi preliminari

Fugq l-ammissibbilta

Sa fejn il-gvernijiet tal-Istati Membri li ghamlu osservazzjonijiet bil-miktub iqajmu l-inammissibbilta
tat-talba ghal decizjoni preliminari jew qajmu dubji fir-rigward tal-ammissibbilta ta’ whud
mid-domandi preliminari, ghandu jitfakkar li, skont gurisprudenza stabbilita tal-Qorti tal-Gustizzja,
meta d-domandi maghmula mill-qrati nazzjonali jirrigwardaw l-interpretazzjoni ta’ dispozizzjoni ta’
dritt tal-Unjoni, il-Qorti tal-Gustizzja ghandha, bhala principju, taghti decizjoni, sakemm ma jidhirx
manifestament li t-talba ghal decizjoni preliminari fil-verita hija intiza li twassalha biex taghti de¢izjoni

permezz ta’ kawza fittizja jew li taghti opinjonijiet konsultattivi fuq domandi generali jew ipotetici, li
l-interpretazzjoni tad-dritt tal-Unjoni mitluba ma ghandha l-ebda relazzjoni mal-fatti jew mas-suggett
tal-kawza, jew inkella li 1-Qorti tal-Gustizzja ma ghandhiex punti ta’ fatt jew ta’ ligi mehtiega biex
twiegeb b’'mod utli ghad-domandi li jsirulha (ara, b’'mod partikolari, is-sentenza Les Vergers du Vieux
Tauves, C-48/07, EU:C:2008:758, punt 17).

Fdan il-kaz, id-domandi maghmula mill-qorti tar-rinviju jirrigwardaw l-interpretazzjoni ta’
dispozizzjonijiet tad-dritt tal-Unjoni, jigifieri 1-Artikoli 4(1) u 19(4), (5) u (9) tad-Direttiva 2004/39.

Barra minn hekk, minkejja li d-dec¢izjoni tar-rinviju tidher kemxejn qasira u titfa’ ¢certi ambigwitajiet li
jirrizultaw, b’'mod partikolari, mill-fatt li l-qorti tar-rinviju tidher li adottat, bhala premessa
ghad-domandi maghmula, l-argumentazzjoni tal-konjugi Lantos, xorta jibqa’ I-fatt 1li 1-Qorti
tal-Gustizzja ghandha l-punti ta’ fatt u ta’ ligi necessarji sabiex taghti risposta utli ghal dawn
id-domandi.

Fil-fatt, kemm mid-decizjoni tar-rinviju kif ukoll mill-osservazzjonijiet bil-miktub mibghuta lill-Qorti
tal-Gustizzja jirrizulta li I-kuntratt ta’ self inkwistjoni fil-kawza principali huwa kkaratterizzat mill-fatt li
l-kapital misluf u l-hlasijiet mensili pagabbli huma ddeterminati fmunita barranija, filwaqt li dan
il-kapital thallas fil-munita nazzjonali u li r-rimborsi ghandhom isiru fdin il-munita.

Bhalma tindika l-qorti tar-rinviju, l-imsemmi kuntratt ma jaghtix lok ghal flussi jew ghal skambji
effettivi ta’ muniti bejn Banif Plus Bank u l-konjugi Lantos, peress li l-munita nazzjonali hija l-unika
munita ta’ hlas kemm ghal dan il-kreditur kif ukoll ghal min jissellef filwaqt li munita barranija sservi
bhala unita tal-kont.

Mill-process mibghut lill-Qorti tal-Gustizzja jirrizulta li hemm stipulati fl-istess kuntratt klawzoli dwar
il-konverzjoni f'munita nazzjonali tal-kapital misluf u tal-pagamenti mensili. Dawn il-klawzoli
jipprevedu li l-ammont ta’ dan il-kapital huwa stabbilit abbazi tal-prezz tax-xiri ta’ munita fid-data
tar-rilaxx tal-fondi filwaqt li l-ammont ta’ kull pagament mensili huwa ddeterminat abbazi tal-prezz
tal-bejgh ta’ din il-munita fid-data tal-kalkolu ta’ kull pagament mensili.

F'dan il-kuntest, il-qorti tar-rinviju tistagsi lill-Qorti tal-Gustizzja princ¢iparjament dwar jekk, bhalma
jsostnu l-konjugi Lantos, tali kuntratt, f'dak li jinkludi xi klawzoli dwar ir-rati tal-kambju li ghandhom
bhala effett li jittrasferixxu r-riskju ta’ kambju ghal min jissellef, jagax fil-kamp ta’ applikazzjoni
tad-Direttiva 2004/39, peress li, skont dawn il-klawzoli, Banif Bank Plus jipprovdi servizz ta’
investiment, b’'mod li, bhala istituzzjoni ta’ kreditu msemmija fl-Artikolu 1(2) ta’ din id-direttiva, huwa
kellu jevalwa b'mod partikolari l-adegwatezza jew in-natura xierqa tas-servizz li ghandu jinghata, skont
id-dispozizzjoni rilevanti tal-Artikolu 19 tal-imsemmija direttiva. Barra minn hekk, il-konjugi Lantos
isostnu li, peress li tali evalwazzjoni ma sehhitx, il-kuntratt ghandu jigi annullat.

Ghaldagstant, it-talba ghal dec¢izjoni preliminari hija ammissibbli.
Fugq il-mertu

Osservazzjonijiet preliminari

L-ewwel nett, ghandu jigi osservat li, fil-kuntest tal-kawza li wasslet ghas-sentenza Kasler u Kaslerné
Rébai (C-26/13, EU:C:2014:282), il-Qorti tal-Gustizzja diga giet mistogsija mill-Kdria (qorti suprema)
dwar il-kundizzjonijiet ta’ implementazzjoni tad-Direttiva 93/13 fil-kuntest specifiku ta’ kuntratti ta’ self
lill-konsumatur fmunita barranija. Fdan ir-rigward, il-Karia (qorti suprema), bid-Decizjoni
Nru 2/2014 PJE, moghtija fl-interess ta’ interpretazzjoni uniformi tad-dispozizzjonijiet tad-dritt c¢ivili,
ikkunsidrat li 1-klawzoli dwar ir-rata tal-kambju, sakemm huma jistabbilixxu assimetrija bejn il-prezz
tax-xiri tal-munita, applikata meta jigi rrilaxxat is-self, u Il-prezz tal-bejgh taghha, applikat

ghall-kalkolu tal-pagamenti mensili, jistghu jkunu s-suggett ta’ stharrig fir-rigward tan-natura ingusta
taghhom u jistghu effettivament jitqiesu li huma ingusti peress li, b'mod partikolari, il-bank idahhal
remunerazzjoni mill-konsumatur li hija dags id-differenza bejn dawn ir-rati tal-kambju minghajr ma
huwa jipprovdi lura servizz lill-konsumatur.

Min-naha l-ohra, fdin l-istess decizjoni, il-Karia (qorti suprema) iddecidiet li, bhala principju,
il-klawzoli ta’ kuntratt ta’ self fmunita barranija, bhal dak inkwistjoni fil-kawza principali, li ghandu
bhala effett li, ghal rata ta’ interessi iktar vantaggjuza minn dik offruta ghas-self iddeterminat
fil-munita nazzjonali, ir-riskju ta’ evalwazzjoni tal-munita jaqa’ totalment fuq il-konsumatur,
jirrigwardaw is-suggett principali tal-kuntratt fis-sens tal-legizlazzjoni nazzjonali intiza li tittrasponi
l-Artikolu 4(2) tad-Direttiva 93/13, b'mod li dawn il-klawzoli ma jkunux jistghu jigu mistharrga
fir-rigward tan-natura ingusta taghhom.

Barra minn hekk, fid-Decizjoni Nru 6/2013 PJE taghha, moghtija fl-interess ta’ interpretazzjoni
uniformi tad-dispozizzjonijiet tad-dritt ¢ivili, il-Karia (qorti suprema) iddecidiet li 1-konkluzjoni ta’ tali
kuntratt ta’ self fmunita barranija ma jaghtix lok ghall-applikazzjoni tal-obbligi ta’ informazzjoni
previsti fl-Artikoli 40 sa 42 tal-Ligi Nru CXXXVIIL tal-2007, intizi li jittrasponu l-Artikolu 19
tad-Direttiva 2004/39, peress li, fil-kuntest ta’ tali kuntratt, il-kreditur ma jipprovdi ebda wiehed
mis-servizzi ta’ investiment elenkati fl-Artikolu 5 tal-imsemmija ligi, izda jhallas kapital allokat jew le
lil finanzjament partikolari. Madankollu, I-Artikoli 40 u 42 tal-Ligi Nru CXXXVIIL tal-2007 japplikaw
fis-sitwazzjoni meta tali self jikkostitwixxi wkoll tranzazzjoni ta’ investiment sa fejn servizzi ta’
investiment li jirrigwardaw strument finanzjarju jinghataw permezz ta’ fondi ta’ min jissellef.

Din it-talba ghal decizjoni preliminari tirrigwarda l-interpretazzjoni tad-Direttiva 2004/39 biss.

Fid-dawl ta’ dan, ghandu jigi rrilevat li xi dispozizzjonijiet ta’ atti ohrajn tad-dritt tal-Unjoni intizi
ghall-protezzjoni tal-konsumaturi jistghu jkunu rilevanti fkawza bhal dik inkwistjoni fil-kawza
principali.

Dan huwa l-kaz, b’'mod partikolari, bid-dispozizzjonijiet tad-Direttiva 93/13 li jistabbilixxu mekkanizmu
ta’ stharrig tal-mertu tal-klawzoli ingusti fil-kuntest tas-sistema ta’ protezzjoni tal-konsumaturi
implementata minn din id-direttiva (ara, fdan is-sens, is-sentenza Kasler u Kaslerné Rabai, C-26/13,
EU:C:2014:282, punt 42).

Barra minn hekk, hemm lok li jsir riferiment ghal-legizlazzjoni tal-Unjoni dwar il-kreditu
lill-konsumatur, fdan il-kaz id-Direttiva tal-Kunsill 87/102/KEE, tat-22 ta’ Dicembru 1986,
ghall-approssimazzjoni tal-ligijiet, regolamenti u dispozizzjonijiet amministrattivi tal-Istati Membri
dwar il-kreditu lill-konsumatur (GU Edizzjoni Speéjali bil-Malti, Kapitolu 15, Vol. 1, p. 326) u
d-Direttiva 2008/48, li jinkludu numru ta’ dispozizzjonijiet intizi li jipprotegu lill-konsumatur billi jigu
imposti fuq il-kreditur certi obbligi dwar, b’'mod partikolari, l-informazzjoni lill-konsumatur.

Fuq l-ewwel u t-tieni domanda

Permezz tal-ewwel u t-tieni domanda taghha, li ghandhom jigu ezaminati flimkien, il-qorti tar-rinviju
tistagsi, essenzjalment, jekk il-punt 2 tal-Artikolu 4(1) tad-Direttiva 2004/39 ghandux jigi interpretat
fis-sens li jikkostitwixxu servizz jew attivita ta’ investiment fis-sens ta’ din id-dispozizzjoni certi
tranzazzjonijiet ta’ kambju, maghmula minn istituzzjoni ta’ kreditu skont klawzoli ta’ kuntratt ta’ self
fmunita barranija bhal dak inkwistjoni fil-kawza prin¢ipali, li jikkonsisti fli jigi stabbilit l-ammont
tas-self abbazi tal-prezz tax-xiri tal-munita applikabbli meta jigu rrilaxxati l-fondi u li jigu ddeterminati
l-ammonti tal-pagamenti mensili abbazi tal-prezz tal-bejgh ta’ din il-munita applikabbli matul
il-kalkolu ta’ kull pagament mensili.

Fdan ir-rigward, ghalkemm hija biss il-qorti tar-rinviju li ghandha taghti decizjoni dwar
il-klassifikazzjoni tal-imsemmija tranzazzjonijiet skont ic¢-cirkustanzi proprji tal-kaz fil-kawza
principali, xorta jibqa’ I-fatt li 1-Qorti tal-Gustizzja ghandha l-gurisdizzjoni sabiex tislet
mid-dispozizzjonijiet tal-imsemmija direttiva, fdan il-kaz tal-punt 2 tal-Artikolu 4(1) taghha, il-kriterji
li din il-qorti tista’ jew ghandha tapplika ghal dan il-ghan (ara, fdan is-sens, is-sentenza Genil 48 u
Comercial Hostelera de Grandes Vinos, C-604/11, EU:C:2013:344, punt 43).

Fid-dawl ta’ dan, ma hemm xejn li jzomm lil qorti nazzjonali milli titlob lill-Qorti tal-Gustizzja taghti
decizjoni dwar tali klassifikazzjoni, bhalma ghamlet il-qorti tar-rinviju bl-ewwel u t-tieni domandi
taghha, sakemm madankollu, fid-dawl tal-elementi kollha tal-process li ghandha din il-qorti nazzjonali,
hija tipprocedi ghall-konstatazzjoni u ghall-evalwazzjoni tal-fatti necessarji ghal din il-klassifikazzjoni.

Fdan il-kaz, tqum il-kwistjoni ta’ jekk it-tranzazzjonijiet maghmula minn istituzzjoni ta’ kreditu, li
jikkonsistu fil-konverzjoni fil-munita nazzjonali ta’ ammonti espressi fmunita barranija, ghall-finijiet
tal-kalkolu tal-ammonti ta’ self u tar-rimborsi taghhom, konformement mal-klawzoli ta’ kuntratt ta’
self dwar ir-rata tal-kambju, jistghux jigu kklassifikati bhala “servizzi” jew “attivitajiet ta’ investiment”
fis-sens tal-punt 2 tal-Artikolu 4(1) tad-Direttiva 2004/39.

Konformement ma’ din id-dispozizzjoni, kull wiehed mis-servizzi u l-attivitjiet elenkati fit-Taqsima A
tal-Anness I ta’ din id-direttiva u li jirrigwarda kwalunkwe strument imsemmi fit-Taqsima C tal-istess
anness jikkostitwixxi servizzi u attivitajiet ta’ investiment.

Issa, ghandu jigi kkonstatat li t-tranzazzjonijiet inkwistjoni fil-kawza principali, sa fejn huma
jikkostitwixxu attivitajiet ta’ kambju li huma purament incidentali ghall-ghoti u ghar-rimbors ta’ self
lill-konsumatur fmunita barranija, ma jagghux taht l-imsemmija Tagsima A.

Fil-fatt, bla hsara ghal verifika mill-qorti tar-rinviju, dawn it-tranzazzjonijiet huma limitati
ghall-konverzjoni, abbazi tar-rata tal-kambju tax-xiri jew tal-bejgh tal-munita kkunsidrata, tal-ammonti
tas-self u tal-pagamenti mensili ddeterminati fdin il-munita (munita ta’ kalkolu) fil-munita nazzjonali
(munita ta’ hlas).

Tali tranzazzjonijiet ma ghandhomx funzjoni ohra hlief dik li jservu ta’ modalitajiet ta’ ezekuzzjoni
tal-obbligi essenzjali ta’ hlas tal-kuntratt ta’ self, jigifieri t-tpoggija ghad-dispozizzjoni tal-kapital
mill-kreditur u r-rimbors ta’ dan il-kapital flimkien mal-interessi minn min jissellef. Dawn
it-tranzazzjonijiet ma ghandhomx bhala ghan it-twettiq ta’ investiment, peress li l-konsumatur huwa
intiz biss li jikseb fondi ghall-finijiet tax-xiri ta’ prodott ghall-konsumatur jew biex jigi pprovdut
servizz u mhux biex, perezempju, jamministra riskju ta’ kambju jew biex jispekula fuq ir-rata
tal-kambju ta’ munita.

Barra minn hekk, kuntrarjament ghal dak li jsostnu l-konjugi Lantos, ma jistax jigi kkunsidrat li
l-imsemmija tranzazzjonijiet jaqghu b’'mod partikolari taht il-kuncett ta’ “kummerc akkont tieghu
inifsu”, imsemmija fil-punt 3 tat-Taqsima A tal-Anness I tad-Direttiva 2004/39.

Konformement mal-punt 6 tal-Artikolu 4(1) tal-imsemmija direttiva, l-imsemmi kuncett jiddeskrivi
I-fatt ta’ negozjar, fuq il-kapital proprjetarju, li jirrizulta fil-konkluzjoni tat-tranzazzjonijiet fi strument
finanzjarju jew iktar.

Issa, f'dan il-kaz, bla hsara ghal verifika mill-qorti tar-rinviju, ma jidhirx li t-tranzazzjonijiet ta’ kambju
li taghmel istituzzjoni ta’ kreditu b’ezekuzzjoni ta’ kuntratt ta’ self bhal dak inkwistjoni fil-kawza
prin¢ipali jirrigwardaw in-negozjar ta’ strument finanzjarju wiehed jew iktar sabiex jigu konkluzi
tranzazzjonijiet.

Fil-fatt, tali tranzazzjonijiet tal-kambju jidher li ghandhom I-ghan biss li jippermettu I-ghoti u r-rimbors
tas-self.

Barra minn hekk, ma jistax jigi sostnut li t-tranzazzjonijiet maghmula fil-kuntest ta’ kuntratt ta’ self
bhal dak inkwistjoni fil-kawza principali jaqghu fil-kategorija ta’ “servizzi ancillari” cirkoskritti
fit-Tagsima B tal-Anness I tad-Direttiva 2004/39.

Fdan ir-rigward, minkejja li, konformement mal-punt 2 tat-Taqsima B ta’ dan l-Anness I, I-ghoti ta’
kreditu jew ta’ self jista’ jikkostitwixxi servizz ancillari, dan huwa l-kaz biss jekk dan il-kreditu jew dan
is-self jinghata lil investitur sabiex ikun jista’ jaghmel tranzazzjoni fi strument finanzjarju wiehed jew
iktar, li fihom tintervjeni l-kumpannija li taghti l-imsemmi kreditu jew l-imsemmi self. Issa, huwa
stabbilit li s-self inkwistjoni fil-kawza principali ma ghandux bhala ghan li jippermetti li ssehh tali
tranzazzjoni futura.

Min-naha l-ohra, il-kuntratti ta’ kreditu moghtija minn istituzzjoni ta’ kreditu li jaqghu taht l-imsemmi
punt 2, peress li ghandhom tali ghan, huma eskluzi mill-kamp ta’ applikazzjoni tad-Direttiva 2008/48
skont 1-Artikolu 2(2)(h) ta’ din id-direttiva.

Barra minn hekk, huma msemmija fil-punt 4 tat-Taqsima B tal-Anness I tad-Direttiva 2004/39
is-“servizzi tal-kambju barrani meta dawn ikunu konnessi mal-provvediment tas-servizzi ta’
l-investiment”.

Minn din ir-referenza jirrizulta li servizzi tal-kambju ma jikkostitwixxux, fihom innifishom, servizzi ta’
investiment li jagghu taht it-Tagsima A tal-Anness I tal-imsemmija direttiva.

Issa, it-tranzazzjonijiet tal-kambju inkwistjoni fil-kawza principali huma marbuta mhux ma’ servizz ta’
investiment, fis-sens tal-punt 2 tal-Artikolu 4(1) tad-Direttiva 2004/39, izda ma’ tranzazzjoni li ma
tikkostitwixxix fiha nnifisha strument finanzjarju, fis-sens tal-punt 17 tal-Artikolu 4(1) ta’ din
id-direttiva.

Fil-fatt, meta jittiehdu inkunsiderazzjoni l-elementi tal-process li ghandha 1-Qorti tal-Gustizzja, u
dejjem bla hsara ghal verifika mill-qorti tar-rinviju, kuntrarjament ghal dak li jsostnu l-konjugi Lantos,
ma jidhirx li t-tranzazzjonijiet tal-kambju li taghmel istituzzjoni ta’ kreditu fil-kuntest tal-ezekuzzjoni
ta’ kuntratt ta’ self bhal dak inkwistjoni fil-kawza principali jirrigwardaw wiehed mill-istrumenti
finanzjarji msemmija fit-Taqsima C tal-Anness I tal-imsemmija direttiva, fosthom, b’mod partikolari,
il-kuntratt bil-quddiem.

Skont it-tifsira abitwali tieghu fid-dritt finanzjarju, il-kuntratt bil-quddiem huwa tip ta’ kuntratt
derivattiv li permezz tieghu zewg partijiet jorbtu lilhom innifishom, wiehed li jixtri u l-iehor li jbigh,
fdata ulterjuri, attiv imsejjah “sottostanti” ghal prezz li huwa stabbilit mal-konkluzjoni tal-kuntratt.

Issa, kuntratt ta’ self lill-konsumatur bhal dak inkwistjoni fil-kawza princ¢ipali ma ghandux bhala ghan
il-bejgh ta’ attiv finanzjarju ghal prezz li huwa stabbilit matul il-konkluzjoni tal-kuntratt.

Fil-fatt, minn naha, fkuntratt bhal dak inkwistjoni fil-kawza prin¢ipali, ma tistax issir distinzjoni bejn
il-kuntratt ta’ self innifsu u tranzazzjoni ta’ bejgh ta’ muniti bil-quddiem peress li I-ghan uniku tieghu
huwa l-ezekuzzjoni tal-obbligi essenzjali ta’ dan il-kuntratt, jigifieri dawk tal-hlas tal-kapital u
tal-iskadenzi, peress li tali tranzazzjoni ma tikkostitwixxix fiha nnifisha strument finanzjarju.

II-klawzoli ta’ tali kuntratt ta’ self dwar il-konverzjoni ta’ munita jikkostitwixxu b’hekk mhux strument

finanzjarju distint mit-tranzazzjoni li tikkostitwixxi s-suggett ta’ dan il-kuntratt, izda biss modalita
inseparabbli mill-ezekuzzjoni tieghu.

B’hekk, kawza bhal dik inkwistjoni fil-kawza principali hija fundamentalment differenti minn dik li
wasslet ghas-sentenza Genil 48 u Comercial Hostelera de Grandes Vinos (C-604/11, EU:C:2013:344), li
kienet tirrigwarda strument finanzjarju bil-quddiem, jigifieri kuntratt ta’ kambju msejjah “swap” intiz li
jipprotegi l-klijenti ta’ banek mill-varjazzjonijiet tar-rata ta’ interessi varjabbli li ghaliha huma kienu
esposti minhabba s-sottoskrizzjoni ta’ certi prodotti finanzjarji ma’ dawn il-banek.

Min-naha l-ohra, fil-kuntest ta’ kuntratt ta’ self bhal dak inkwistjoni fil-kawza prin¢ipali, il-valur
tal-muniti li ghandu jittiehed inkunsiderazzjoni ghall-kalkolu tar-rimborsi ma huwiex stabbilit minn
qabel peress li huwa ddeterminat abbazi tal-prezz tal-bejgh ta’ dawn il-muniti fid-data tal-iskadenza ta’
kull pagament mensili.

Minn dan jirrizulta, bla hsara ghal verifika mill-qorti tar-rinviju, li t-tranzazzjonijiet tal-kambju li
taghmel istituzzjoni ta’ kreditu fil-kuntest tal-ezekuzzjoni ta’ kuntratt ta’ self fmunita barranija bhal
dak inkwistjoni fil-kawza prin¢ipali ma jistghux jigu kklassifikati bhala servizzi ta’ investiment, b’'mod
li din l-istituzzjoni ma hijiex b’'mod partikolari suggetta ghall-obbligi fil-qasam tal-evalwazzjoni
tal-adegwatezza jew tan-natura xierqa tas-servizz li ghandu jigi pprovdut previst fl-Artikolu 19
tad-Direttiva 2004/309.

Fid-dawl ta’ dawn il-kunsiderazzjonijiet precedenti kollha, ir-risposta ghall-ewwel u t-tieni domanda
ghandha tkun li I-punt 2 tal-Artikolu 4(1) tad-Direttiva 2004/39 ghandu jigi interpretat fis-sens li, bla
hsara ghal verifika mill-qorti tar-rinviju, ma jikkostitwixxux servizz jew attivita ta’ investiment fis-sens
ta’ din id-dispozizzjoni certi tranzazzjonijiet ta’ kambju, maghmula minn istituzzjoni ta’ kreditu skont
klawzoli ta’ kuntratt ta” self fmunita barranija bhal dak inkwistjoni fil-kawza principali, li jikkonsisti f'li
jigi stabbilit l-ammont tas-self abbazi tal-prezz tax-xiri tal-munita applikabbli meta jigu rrilaxxati
I-fondi u li jigu ddeterminati l-ammonti tal-pagamenti mensili abbazi tal-prezz tal-bejgh ta’ din
il-munita applikabbli matul il-kalkolu ta’ kull pagament mensili.

Fugq it-tielet u r-raba’ domanda

Fid-dawl tar-risposti moghtija ghall-ewwel u ghat-tieni domanda, ma hemmx lok li tinghata risposta
ghat-tielet u r-raba’ domanda.

Fil-fatt, dawn id-domandi tal-ahhar jassumu li t-tranzazzjonijiet ta’ kambju inkwistjoni fil-kawza
principali jistghu jigu kklassifikati bhala servizzi jew attivitajiet ta’ investiment fis-sens tal-punt 2
tal-Artikolu 4(1) tad-Direttiva 2004/39.

Ghal kull fini, fir-rigward tar-raba’ domanda, jista’ jitfakkar li I-Qorti tal-Gustizzja diga kkonfermat li
huwa l-ordinament guridiku intern ta’ kull Stat Membru li ghandu jirregola I-konsegwenzi
kuntrattwali li ghandhom jitnisslu min-nuqqas ta’ osservanza, minn kumpannija ta’ investiment li
toffri servizz ta’ investiment, tar-rekwiziti fil-qasam tal-evalwazzjoni previsti fl-Artikolu 19(4) u (5)
tal-imsemmija direttiva, bla hsara ghall-osservanza tal-principji tal-ekwivalenza u tal-effettivita
(sentenza Genil 48 u Comercial Hostelera de Grandes Vinos, C-604/11, EU:C:2013:344, punt 58).

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, il-Qorti tal-Gustizzja (Ir-Raba’ Awla) taqta’ u tiddeciedi:

Il-punt 2 tal-Artikolu 4(1) tad-Direttiva 2004/39/KE tal-Parlament Ewropew u tal-Kunsill, tal-
21 ta’ April 2004, dwar is-swieq fl-istrumenti finanzjarji li temenda d-Direttivi
tal-Kunsill 85/611/KEE u 93/6/KEE u d-Direttiva 2000/12/KE tal-Parlament Ewropew u
tal-Kunsill u li thassar id-Direttiva tal-Kunsill 93/22/KEE, ghandu jigi interpretat fis-sens li, bla
hsara ghal verifika mill-qorti tar-rinviju, ma jikkostitwixxux servizz jew attivita ta’ investiment
fis-sens ta’ din id-dispozizzjoni certi tranzazzjonijiet ta’ kambju, maghmula minn istituzzjoni ta’
kreditu skont klawzoli ta’ kuntratt ta’ self fmunita barranija bhal dak inkwistjoni fil-kawza
principali, li jikkonsistu fli jigi stabbilit -ammont tas-self abbazi tal-prezz tax-xiri tal-munita
applikabbli meta jigu rrilaxxati 1-fondi u li jigu ddeterminati l-ammonti tal-pagamenti mensili
abbazi tal-prezz tal-bejgh ta’ din il-munita applikabbli matul il-kalkolu ta’ kull pagament
mensili.

Firem

